
Ribhuproktam Brahmaikarupatvanirupanam

ఋభుప్రోక్తం   బ్రహ్మైకరూపత్వనిరూపణమ్ 

(సర్వం బ్రహ్మ  న సన్దేహస్తద్బ్రహ్మాహం  న సంశయః)
అహం సత్యః పరానన్దః  శుద్ధో నిత్యో నిరఞ్జనః  ।
సర్వం బ్రహ్మ  న సన్దేహస్తద్బ్రహ్మాహం  న సంశయః ॥ ౩౦.౩॥
అన్తరజ్ఞానశుద్ధోఽహమహమేవ   పరాయణమ్ ।
సర్వం బ్రహ్మ  న సన్దేహస్తద్బ్రహ్మాహం  న సంశయః ॥ ౩౦.౭॥
అనేకతత్త్వహీనోఽహం ఏకత్వం చ న విద్యతే ।
(అహమేకత్త్వహీనోఽహం ఏకత్వం చ న విద్యతే ।)
సర్వం బ్రహ్మ  న సన్దేహస్తద్బ్రహ్మాహం  న సంశయః ॥ ౩౦.౮॥
సర్వప్రకారరూపోఽస్మి  సర్వం ఇత్యపి వర్జితః  ।
సర్వం బ్రహ్మ  న సన్దేహస్తద్బ్రహ్మాహం  న సంశయః ॥ ౩౦.౯॥
ద్వైతాద్వైతం   సుఖం దుఃఖం లాభాలాభౌ జయాజయౌ ।
సర్వం బ్రహ్మ  న సన్దేహస్తద్బ్రహ్మాహం  న సంశయః ॥ ౩౦.౧౭॥
అజ్ఞానం  చైవ  నాస్త్యేవ తత్కార్యం కుత్ర విద్యతే ।
సర్వం బ్రహ్మ  న సన్దేహస్తద్బ్రహ్మాహం  న సంశయః ॥ ౩౦.౨౦॥
అహఙ్కారం బహువిధం దేహోఽహమితి భావనమ్ ।
సర్వం బ్రహ్మ  న సన్దేహస్తద్బ్రహ్మాహం  న సంశయః ॥ ౩౦.౨౩॥
బ్రహ్మాహమపి  కాణోఽహం బధిరోఽహం పరోఽస్మ్యహమ్ ।
సర్వం బ్రహ్మ  న సన్దేహస్తద్బ్రహ్మాహం  న సంశయః ॥ ౩౦.౨౪॥
దేహోఽహమితి తాదాత్మ్యం దేహస్య పరమాత్మనః ।
సర్వం బ్రహ్మ  న సన్దేహస్తద్బ్రహ్మాహం  న సంశయః ॥ ౩౦.౨౫॥
ఏవమేవ సదాపూర్ణో నిరీహస్తిష్ఠ శాన్తధీః ।
సర్వం బ్రహ్మాస్మి  పూర్ణోఽస్మి  ఏవం చ న కదాచన ॥ ౩౦.౩౬॥
సర్వం బ్రహ్మ  న సన్దేహస్తద్బ్రహ్మాహం  న సంశయః ।

ఋభుప్రోక్తం   బ్రహ్మైకరూపత్వనిరూపణమ్ 

లక్ష్యలక్షణభావం చ దృశ్యదర్శనదృశ్యతా ॥ ౩౦.౩౯॥
అత్యన్తాభావమేవేతి సర్వదానుభవం మహత్ ।
సర్వం బ్రహ్మ  న సన్దేహస్తద్బ్రహ్మాహం  న సంశయః ॥ ౩౦.౪౦॥
ఏక ఏవ పరో హ్యాత్మా ఏకత్వశ్రాన్తివర్జితః    ।
సర్వం బ్రహ్మ  సదా బ్రహ్మ  తద్బ్రహ్మాహం న సంశయః ॥ ౩౦.౪౫॥
ధ్యానయోగం రాజయోగం భోగమష్టాఙ్గలక్షణమ్   ।
సర్వం బ్రహ్మ  న సన్దేహస్తద్బ్రహ్మాహం  న సంశయః ॥ ౩౦.౫౦॥
సర్వం బ్రహ్మ  న సన్దేహస్తద్బ్రహ్మాహం  న సంశయః ।
బ్రహ్మైవాహం   ప్రసన్నాత్మా  బ్రహ్మైవాహం   చిదవ్యయః ॥ ౩౦.౫౨॥
సర్వం బ్రహ్మ  న సన్దేహస్తద్బ్రహ్మాహం  న సంశయః ।
బ్రహ్మైవాహం   ప్రసన్నాత్మా  బ్రహ్మైవాహం   చిదవ్యయః ॥ ౩౦.౫౪॥
॥ ఇతి శివరహస్యాన్తర్గతే  ఋభుప్రోక్తః   బ్రహ్మైకరూపత్వనిరూపణం   సమ్పూర్ణమ్  ॥
-॥ శ్రీశివరహస్యమ్  । శఙ్కరాఖ్యః షష్ఠాంశః  । అధ్యాయః ౩౦। ౩-౫౪॥
- .. shrIshivarahasyam . shankarAkhyaH ShaShThAMshaH . adhyAyaH 30. 3-54..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

